
1  



2 

 

 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 8 (3)-2023  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

ТОШКЕНТ-2023

 

  ISSN: 2181-1342 (Online) 

  Сайт: https://scienceproblems.uz 

   DOI:  10.47390/SCP1342V3I8Y2023 

 

https://scienceproblems.uz/


3 

БОШ МУҲАРРИР: 

Исанова Феруза Тулқиновна 

 
ТАҲРИР ҲАЙЪАТИ: 
 

07.00.00-ТАРИХ ФАНЛАРИ: 

Юлдашев Анвар Эргашевич – тарих фанлари 
доктори, сиёсий фанлар номзоди, профессор, 
Ўзбекистон Республикаси Президенти 
ҳузуридаги Давлат бошқаруви академияси;  

Мавланов Уктам Махмасабирович – тарих 
фанлари доктори, профессор, Ўзбекистон 
Республикаси Президенти ҳузуридаги Давлат 
бошқаруви академияси; 

Хазраткулов Аброр – тарих фанлари доктори, 
доцент, Ўзбекистон давлат жаҳон тиллари 
университети. 

 

08.00.00-ИҚТИСОДИЁТ ФАНЛАРИ: 

Карлибаева Рая Хожабаевна – иқтисодиёт 
фанлари доктори, профессор, Тошкент давлат 
иқтисодиёт университети;  

Худойқулов Садирдин Каримович – иқтисодиёт 
фанлари доктори, доцент, Тошкент давлат 
иқтисодиёт университети; 

Азизов Шерзод Ўктамович – иқтисодиёт фанлари 
доктори, доцент, Ўзбекистон Республикаси 
Божхона институти;  

Арабов Нурали Уралович – иқтисодиёт фанлари 
доктори, профессор, Самарқанд давлат 
университети; 

Холов Актам Хатамович – иқтисодиёт фанлари 
бўйича фалсафа доктори (PhD), доцент, 
Ўзбекистон Республикаси Президенти 
ҳузуридаги Давлат бошқаруви академияси; 

Шадиева Дилдора Хамидовна – иқтисодиёт 
фанлари бўйича фалсафа доктори (PhD), доцент 
в.б, Тошкент молия институти; 

Шакаров Қулмат Аширович – иқтисодиёт 
фанлари номзоди, доцент, Тошкент ахборот 
технологиялари университети 

 

09.00.00-ФАЛСАФА ФАНЛАРИ: 

Ҳакимов Назар Ҳакимович – фалсафа фанлари 
доктори, профессор, Тошкент давлат иқтисодиёт 
университети; 

Яхшиликов Жўрабой – фалсафа фанлари 
доктори, профессор, Самарқанд давлат 
университети; 

Ғайбуллаев Отабек Мухаммадиевич – фалсафа 
фанлари доктори, профессор, Самарқанд давлат 
чет тиллар институти; 

Ҳошимхонов Мўмин – фалсафа фанлари доктори, 
доцент, Жиззах педагогика институти; 

Носирходжаева Гулнора Абдукаххаровна – 
фалсафа фанлари номзоди, доцент, Тошкент 
давлат юридик университети. 

 

10.00.00-ФИЛОЛОГИЯ ФАНЛАРИ: 

Ахмедов Ойбек Сапорбаевич – филология 
фанлари доктори, профессор, Ўзбекистон давлат 
жаҳон тиллари университети; 

Кўчимов Шухрат Норқизилович – филология 
фанлари доктори, доцент, Тошкент давлат 
юридик университети; 

Салахутдинова Мушарраф Исамутдиновна – 
филология фанлари номзоди, доцент, Самарқанд 
давлат университети; 

Кучкаров Рахман Урманович – филология 
фанлари номзоди, доцент в/б, Тошкент давлат 
юридик университети; 

Юнусов Мансур Абдуллаевич –филология 
фанлари номзоди, Ўзбекистон Республикаси 
Президенти ҳузуридаги Давлат бошқаруви 
академияси; 

Саидов Улугбек Арипович – филология фанлари 
номзоди, доцент, Ўзбекистон Республикаси 
Президенти ҳузуридаги Давлат бошқаруви 
академияси. 

 

12.00.00-ЮРИДИК ФАНЛАР: 

Ахмедшаева Мавлюда Ахатовна – юридик 
фанлар доктори, профессор, Тошкент давлат 
юридик университети; 

Мухитдинова Фирюза Абдурашидовна – юридик 
фанлар доктори, профессор, Тошкент давлат 
юридик университети; 

Эсанова Замира Нормуротовна – юридик фанлар 
доктори, профессор, Ўзбекистон Республикасида 
хизмат кўрсатган юрист, Тошкент давлат 
юридик университети; 

Ҳамроқулов Баҳодир Мамашарифович – юридик 
фанлар доктори, профессор в.б., Жаҳон 
иқтисодиёти ва дипломатия университети; 

Зулфиқоров Шерзод Хуррамович – юридик 
фанлар доктори, профессор, Ўзбекистон 
Республикаси Жамоат хавфсизлиги 
университети; 

Хайитов Хушвақт Сапарбаевич – юридик фанлар 
доктори, профессор, Ўзбекистон Республикаси 
Президенти ҳузуридаги Давлат бошқаруви 
академияси; 

Асадов Шавкат Ғайбуллаевич – юридик фанлар 
доктори, доцент, Ўзбекистон Республикаси 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 8 (3)-2023 

 

4 

Президенти ҳузуридаги Давлат бошқаруви 
академияси; 

Сайдуллаев Шахзод Алиханович – юридик 
фанлар номзоди, профессор, Тошкент давлат 
юридик университети; 

Амиров Зафар Актамович – юридик фанлар 
бўйича фалсафа октори (PhD), Ўзбекистон 
Республикаси Судьялар олий кенгаши 
ҳузуридаги Судьялар олий мактаби 

 

13.00.00-ПЕДАГОГИКА ФАНЛАРИ: 

Хашимова Дильдархон Уринбоевна – педагогика 
фанлари доктори, профессор, Тошкент давлат 
юридик университети; 

Ибрагимова Гулнора Хавазматовна – педагогика 
фанлари доктори, профессор, Тошкент давлат 
иқтисодиёт университети; 

Закирова Феруза Махмудовна – педагогика 
фанлари доктори, Тошкент ахборот 
технологиялари университети ҳузуридаги 
педагогик кадрларни қайта тайёрлаш ва 
уларнинг малакасини ошириш тармоқ маркази; 

Тайланова Шохида Зайниевна – педагогика 
фанлари доктори, доцент. 

 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 

ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

масъулияти чекланган жамият. 

Kirish. Oʻzbekiston janubidagi viloyatlarda qishloq xoʻjaligining inqiroziga koʻp jihatdan 

kadrlar yetishmovchiligi va ularni yetarli darajada qoʻllab-quvvatlanmasligi sabab boʻldi. Davr 

talabidan kelib chiqqan holda 1994-yilda Termiz agrar kolleji tashkil etildi. Unda qishloq 

xoʻjaligi uchun zarur boʻlgan hisobchilar, iqtisodchilar, veterinar-vrachlar, mexanizatorlar 

tayyorlash yoʻlga qoʻyildi. Biroq bu qishloq xoʻjalik kadrlarini taʼminlash uchun yetarli emas edi. 

1991-1997-yillarda xalq taʼlimidagi eng katta muammo 9-sinfni bitirayotgan oʻquvchilar 

boʻldi. 1997-yilgi maʼlumotiga qaraganda Respublikamizda 9-sinfni bitirayotganlar 450 ming 

nafarni tashkil qilgan boʻlsa, ularning 250 ming nafarga yaqini, yaʼni 55 foizi 10-sinfda oʻqishni 

davom ettirar, taxminan 100 ming nafari hunar-texnika yoki maxsus oʻquv yurtlariga kirar edi. 

Qolgan 100 ming bola esa, umuman koʻchada qolar edi. 11-sinfni bitirayotganlardan 20-25 

ming nafari, yaʼni hammasi boʻlib, 10 foizi oliy oʻquv yurtlariga oʻqishga kirar, qolgan 90 foizi 

esa na bir aniq ixtisos, va na bir kasb-hunarni egallay olar edi[1; B.309.]. Agar 1997-yilda 

Respublika aholisining yarmidan koʻprogʻi qishloq hududlarida yashashi hisobga olinsa, ahvol 

qanchalik tashvishli ekanligi oʻz-oʻzidan maʼlum boʻladi. 

Koʻrsatib oʻtilgan muammolarni hal etish maqsadida 1997-yil 29-avgustda “Taʼlim 

toʻgʻrisida”gi Qonun va Kadrlar tayyorlash Milliy dasturi qabul qilindi. Ushbu qonun va Milliy 

dasturda belgilangan vazifalarni bajarish maqsadida respublika boʻyicha akademik litseylar va 

kasb-hunar kollejlarini barpo etish ishlari jadallik bilan olib borildi. 

Adabiyotlar tahlili va metodologiya. Fermer xoʻjaliklari va klaster tizimi uchun oʻrta 

maʼlumotli mutaxassislarni tayyorlash tizimidagi yutuqlar va muammolar masalasida 

H.M.Nazarova, J.Hamroqulov, M.A. Ahmedova kabi tadqiqotchilar bir qator ilmiy tadqiqot 

ishlarini amalga oshirganlar. Shuningdek, Surxondaryo viloyat davlat arxivida ham mavzu 

doirasida koʻplab maʼlumotlar mavjud. 

Ushbu maqolada ilmiy tadqiqotning analiz, sintez, qiyoslash kabi metodlari hamda 

tarixiylik tamoyilidan foydalanilgan.  

Muhokama. Oʻzbekiston Respublikasi Vazirlar Mahkamasining 1998-yil 13-maydagi 

“Oʻzbekiston Respublikasida oʻrta maxsus, kasb-hunar taʼlimini tashkil etish chora-tadbirlari 

toʻgʻrisida”gi 204-sonli qarori asosida “Oʻzbekiston Respublikasida oʻrta maxsus, kasb-hunar 

taʼlimi toʻgʻrisida”gi nizom tasdiqlandi. Mazkur qaror boʻyicha akademik litseylar va kasb-hunar 

kollejlarini tashkil etish ishlari olib borildi [4; B.82.].  

Dastlabki kasb-hunar kollejlari texnikumlar, kasb-hunar litseylari, biznes-maktablar 

bazasida ochildi. 1998-yilda Termiz shahrida sobiq qurilish litseyi oʻrnida tashkil etilgan 

Termiz oziq-ovqat sanoati kasb-hunar kolleji qishloq xoʻjalik mahsulotlarini qayta ishlovchi 

sanoat korxonalari uchun mutaxassis tayyorlashga ixtisoslashtirildi. 

Respublika miqyosida kasb-hunar kollejlarining qurilishi avj oldi. Ularning asosiy qismi 

qishloq joylariga toʻgʻri keldi. Qishloqlarda asosiy ishlab chiqaruvchi tarmoq agrar sohaga 

toʻgʻri kelganligi bois har bir tumanda qishloq xoʻjaligi yoki agrosanoat kasb-hunar kollejlari 

tashkil etildi. Ayrim yoʻnalishlardagi kollejlar joylardagi shart-sharoit yoʻqligi bois qishloq 

xoʻjalik kollejlariga aylantirildi. Jumladan, 1999-yilda Denov tumani Oʻzbekiston jamoa xoʻjaligi 

Tortuvli qishlogʻida yangi quriladigan qurilish yoʻnalishidagi 450 oʻrinli kasb-hunar kolleji 

https://lex.uz/acts/19769

qishloq xoʻjaligiga oʻzgartirildi. Oltinsoy tumanidagi 10-sonli biznes maktabi bazasida qurilish 

yoʻnalishi boʻyicha barpo etilayotgan 750 oʻrinli kollej ham qishloq xoʻjaligi sohasiga 

aylantirildi[13; B.178.]. 

Surxondaryo viloyati boʻyicha kasb-hunar kollejlarining soni yildan-yilga ortib bordi. 

1999-yil 18-iyun holati boʻyicha Surxondaryo viloyati oʻrta maxsus kasb-hunar taʼlimi tizimida 

25579 nafar oʻquvchi bilim olgan. Shundan 9384 nafari bitiruvchi boʻlgan. 1999/2000-oʻquv 

yili uchun 9685 oʻrin ajratilgan [14; B.165.]. 2000-yil 1-sentabr holati boʻyicha Surxondaryo 

viloyatida 3090 oʻrinli 1 ta akademik litsey, 6 ta kollej (shundan 5 tasi qishloq va oʻrmon 

xoʻjaligiga ixtisoslashgan) binosi qurilib ishga tushirildi. Ulardagi yotoqxona oʻrinlari soni 675 

ta boʻlib, shundan 500 oʻrin qishloq xoʻjalik kasb-hunar kollejlariga toʻgʻri keldi [15; B.69.].  

2010-yilda Surxondaryo viloyatining Sherobod, Muzrobod, Qiziriq, Qumqoʻrgʻon, 

Jarqoʻrgʻon va Oltinsoy tumanlaridagi agrosanoat kasb-hunar kollejlari tomonidan qishloq 

xoʻjaligi uchun 1200 ta kichik texnik xodimlar tayyorlab berildi [12; B.15.].  

2012-yilda oʻrta maxsus, kasb-hunar tizimida 1685,9 ming oʻquvchi tahsil olgan boʻlib, 

bu koʻrsatkich 2000-yilga nisbatan 5 baravarga oshdi. 9-sinf bitiruvchilarining deyarli 100 foizi 

oʻrta-maxsus, kasb hunar taʼlimi bilan qamrab olindi. 2012–2013-oʻquv yilida Oʻzbekistondagi 

kasb-hunar kollejlaridan 298 tasi qishloq xoʻjaligi sohasi boʻyicha kadr tayyorladi. 2001-yili eng 

koʻp bitiruvchilar soni sogʻliqni saqlash tarmogʻiga (24%) toʻgʻri kelgan boʻlsa, 2012-yilga kelib 

bitiruvchilarning eng katta qismi qishloq xoʻjaligi (19%) tarmogʻiga toʻgʻri keldi [1; B.5-6.]. 

2015-2016-oʻquv yilida Surxondaryo viloyatida 14 ta kasb-hunar kollejlari qishloq xoʻjalik 

sohasi boʻyicha mutaxassis tayyorladi. 

Oʻzbekistonda Kadrlar tayyorlash milliy dasturining amaliyotga joriy etilishi kadrlar 

tayyorlashda uzviylik va uzluksizlikni taqozo etar edi. Joylarda qurilgan kasb-hunar kollejlarida 

taʼlim-tarbiya berish jarayonlarini yanada faollashtirish, pedagoglar sifatini oshirish, yoshlarga 

yaratilgan qulayliklarni oʻrganish maqsadida doimiy ravishda monitoring ishlari olib borildi. 

2007-yilning fevralida Surxondaryo viloyat Oʻrta maxsus, kasb-hunar boshqarmasi tomonidan 

Sherobod tumanidagi kasb-hunar kollejlari faoliyati oʻrganilganda erishilgan yutuqlar bilan bir 

qatorda quyidagi jiddiy muammolar borligi aniqlandi. Kollejlarda soha mutaxassislarining 

yetishmovchiligi, davomatning pastligi, jihozlanish darajasining yaxshi emasligi, oʻrnatilgan 

jihozlarni ishlatadigan mutaxassislarning yetishmasligi bosh muammo boʻlib qoldi [11; B.5.].  

Bundan tashqari, qishloq xoʻjalik va agrosanoat kasb-hunar kollejlarida mutaxassis 

oʻqituvchilarning yetishmovchiligi, kollejlarning internetga ulanmaganligi, mavjud 

ustaxonalarga olib kelingan asbob-uskunalarning oʻrnatilmaganligi yoki ishlatilmasligi, xom 

ashyo yetishmovchiligi, kompyuter xonalaridagi jihozlarning eskirib, zamon talablariga javob 

bermasligi, qishloq xoʻjalik kollejlariga qatnab oʻqishning noqulayligi, qurilishdagi kamchiliklar 

va boshqalar taʼlimning sifatiga salbiy taʼsir koʻrsatgan. Transport vositalarini taʼmirlash va 

ishlatish, tikuvchilik qishloq xoʻjaligini mexanizatsiyalashtirish mutaxassisligi boʻyicha jihozlar 

yetishmasligi, elektr taʼminotining yomonligi, kollej oʻquv binosining isimasligi kabi 

muammolarning mavjudligi taʼlim sifati va davomatning pasayishiga sabab boʻlgan [9; B.7-15.].  

Oʻrta maxsus, kasb-hunar taʼlimi tizimidagi muammo va kamchiliklarni bartaraf etish 

maqsadida Respublika hukumati bir qator choralarni koʻrib bordi. Xususan, 2012-yil 28-

mayida Oʻzbekiston Prezidentining “Malakali pedagog kadrlar tayyorlash hamda oʻrta maxsus, 

kasb-hunar taʼlimi muassasalarini shunday kadrlar bilan taʼminlash tizimini yanada 

takomillashtirishga oid chora-tadbirlar toʻgʻrisidagi” qaroriga muvofiq oʻrta maxsus kasb-

hunar taʼlimi tizimida zamonaviy va ilgʻor pedtexnologiyalardan foydalanish yoʻlga qoʻyildi. 

Qaror ijrosini taʼminlash uchun 2012-yil 25-iyun – 5-iyul kunlari Oʻzbekiston Oliy va oʻrta 

maxsus taʼlim vazirligi, “Isteʼdod” jamgʻarmasi, Toshkent davlat iqtisodiyot universiteti hamda 

Innovatsion taʼlim texnologiyalari markazi hamkorligida seminar-trening tashkil etildi. 

Seminarga Respublikaning barcha hududlaridagi akademik litseylar va kasb-hunar 

kollejlarining eng yaxshi va eng tajribali 64 nafar oʻqituvchisi taklif etildi. Seminar davomida 

tinglovchilarga kollej oʻquvchilariga yangi pedtexnologiyalar asosida taʼlim berish, ularning 

tafakkurini rivojlantirish, kollejlar tomonidan tayyorlangan mutaxassislarning qishloq 

xoʻjaligini taraqqiy ettirishdagi rolini oshirish boʻyicha jahon mamlakatlarida toʻplangan 

tajribalar oʻrgatildi. Diqqatga sazovor tomoni, seminar mashgʻulotlarini oʻzlashtirish va 

ommalashtirishda Surxondaryo viloyatidan borgan tinglovchilar Respublika boʻyicha eng 

yaxshi natijalarga erishdilar [10; B.8-9.].  

Mana shunday kamchiliklarni bartaraf etish, bitiruvchilarni egallagan kasblari boʻyicha 

ishga joylashtirishda mutasaddi rahbarlarning javobgarligini oshirish maqsadida 2015-yil 10-

martda Oʻzbekiston Respublikasi Vazirlar Mahkamasining “Kasb-hunar kollejlari 

bitiruvchilarini ishga joylashtirish tizimini yanada takomillashtirish boʻyicha qoʻshimcha 

chora-tadbirlar toʻgʻrisida”gi 52-sonli Qarori qabul qilindi. Qarorda kasb-hunar kollejlari 

bitiruvchilarini ish bilan taʼminlashda uch tomonlama shartnomalar tuzish va mahalliy 

hokimliklarning javobgarligini oshirish koʻzda tutildi. Shuningdek, har bir tumanda joylashgan 

korxonalarda kollej bitiruvchilarini ish bilan taʼminlash jadvallari ishlab chiqildi. 

Bitiruvchilarga dehqonchilik, chorvachilik va tadbirkorlikning boshqa sohalari bilan 

shugʻullanishlari uchun imtiyozli kreditlar ajratila boshlandi. Unga asosan, Surxondaryo 

viloyatidagi kasb-hunar kollejlari bitiruvchilari uchun 13800 mln. soʻm miqdorida imtiyozli 

kredit ajratilishi belgilab qoʻyildi.  

Shunday boʻlsada, Vazirlar Mahkamasining 2015-yil 10-martdagi 52-sonli qarorini toʻliq 

bajarib boʻlmadi. Bunga avvalambor, korxona va tashkilotlarning iqtisodiy va moliyaviy 

imkoniyatlari pastligi sabab boʻldi. Ularning oʻzida boʻsh ish oʻrinlari yetarli emas edi. Janubiy 

viloyatlarning iqtisodiy rivojlanish jihatidan Respublikaning boshqa viloyatlaridan ortda 

qolganligi yangi ishlab chiqarish quvvatlarining yaratilishiga imkon bermadi. Ayniqsa, fermer 

xoʻjaliklarida ish haqining pastligi, koʻp hollarda umuman maosh toʻlanmasligi kasb-hunar 

kollejlari bitiruvchilarini qishloq xoʻjalik korxonalarida ishlash ishtiyoqini yoʻqqa chiqardi. Shu 

bois 2015-2017-yillarda kasb-hunar kollejlari bitiruvchilarini ish bilan taʼminlash juda 

murakkab masalaga aylandi. 

Natijalar. Kasb-hunar kollejlarning tashkil etilishi oʻz davrida ijobiy hodisa edi. Bu 

quyidagilarda koʻzga tashlanadi: 

1. Oʻzbekiston taʼlim tizimi jahon standartlariga erishdi. Yaʼni 12 yillik uzluksiz taʼlim 

tizim toʻliq joriy etildi. 

2. Millionlab yoshlar bepul kasb-hunar olish imkoniyatiga ega boʻldilar. Kollejdan 

olingan diplomi tufayli ular nafaqat Oʻzbekistonda, balki chet ellarda ham oʻziga ish topa oldilar. 

Aksincha, 10-11-sinflarni tugatgan kishilar koʻp qiyinchiliklarga duch keldilar.    

3. Qishloq joylarida koʻpgina ish oʻrinlari yaratildi. Qishloqlarni rivojlantirish imkoniyati 

yuzaga keldi. 

4. Maktablardan kelayotgan tarbiyasi ogʻir bolalarning koʻpchiligi aynan kollejlarda 

toʻgʻri yoʻlga tushib, oʻz kelajagini topib ketdilar. 

Shu bilan birga kollejlarni tashkil etishda quyidagi omillar hisobga olinmadi: 

1. Aholining psixologiyasi va mentaliteti 12 yillik taʼlim tizimiga tayyor emas edi. Negaki, 

1990-yillarning boshida 8 va 10 yillik maktablar mavjud boʻlgan. Maktab bitiruvchilarining ota-

onalari 7, 8 va 10 yillik taʼlimni tugatishgan, 11 yillik taʼlim endigina yoʻlga qoʻyilgan edi. Gʻarb 

mamlakatlarida har bir bosqich oʻrtacha 30-40 yilni, sobiq sovet davrida oʻrtacha 30 yilni oʻz 

ichiga olgan boʻlsa, Oʻzbekiston sharoitda qisqa 10-15 yil ichida oʻtilishi koʻzda tutildi.  

2. Aholining moddiy imkoniyatlari inobatga olinmadi. Sababi, olis qishloqlar aholisi oʻz 

bolalarini uzoqdagi kollejlarga oʻqishga yuborish uchun mablagʻi yetarli emas edi. Masalan, 

togʻli qishloqlar aholisi farzandlarini kollejga yuborish uchun kuniga oʻrtacha 10-12 ming 

soʻmdan (2012-yilgi narxlarda) pul sarflashiga toʻgʻri keldi. Bunga koʻpchilikning qurbi 

yetmadi.  

3. Kollej bitiruvchilarini ish bilan taʼminlash masalasi hal etilmadi. Kollejlarni vujudga 

keltirish yangi ish oʻrinlarini tashkil etish bilan birga olib borilmadi.  

Mana shunday muammolar yaqqol koʻrinib qolganiga qaramay, Respublikada 

kollejlarning qurilishi jadallik bilan olib borildi. Afsuski, kollejlarni qurish va ularning 

faoliyatini tashkil etishda jiddiy xatoliklarga yoʻl qoʻyildi. Bu quyidagilarda koʻzga tashlandi: 

1. Kasb-hunar kollejlarini tashkil etish va kadrlar tayyorlash masalasida xalqaro 

tajribalardan foydalanilmadi. Sovet tuzumi davrida shakllantirilgan texnikumlarning ilgʻor 

tajribalaridan voz kechildi, oʻquv dasturlari, darsliklari yaratilmay turib tez surʼatlarda 

kollejlarni ochishga kirishildi. 

2. Kollejlarni qurishda ularning joylashuv oʻrniga ahamiyat berilmadi. Yangi kollejlar 

koʻp hollarda aholi punktlaridan chekka joylarda qurildi. Togʻli va olis qishloq joylarida tashkil 

etilgan kollejlarda maxsus koʻrsatma asosida nomiga oʻquvchilar roʻyxati shakllantirildi. Ayrim 

kollejlarning binolari yarim tayyor holda qurib topshirilish natijasida isitish, yorugʻlik, 

yotoqxonalar, ovqatlanish, tibbiy yordam koʻrsatish mutlaqo talab darajasida boʻlmay qoldi. 

Oʻquvchilarning uzoq qishloqlardan kollejlarga qatnab oʻqishlari uchun avtobuslar ajratilmadi.  

3. Kollejlar tashkil etilar ekan, ularni bitiradigan kadrlar uchun zarur boʻlgan 

infratuzilma yaratilmadi. Masalan, Termiz va Sherobod tumanlarida agrosanoat kasb-hunar 

kollejlari tashkil etildi-yu, ammo ushbu hududlarda bu sohaga aloqador boʻlgan tarmoqlar 

rivojlantirilmadi. Deyarli har bir viloyatda bir nechtadan axborot texnologiyalari kasb-hunar 

kollejlari ochildi. Ularning xizmatlaridan hokimliklar va boshqa tashkilotlar ham unumli 

foydalanishdi. Lekin viloyatlarda axborot texnologiyalari taraqqiyoti uchun hech qanday 

gʻamxoʻrlik koʻrsatilmadi. Aksincha, yirik dasturchilarni tazyiqqa olish avj olib ketdi. Oqibatda 

Surxondaryo viloyatlarida qishloq xoʻjaligiga xizmat koʻrsatishi lozim boʻlgan yirik 

dasturchilarning deyarli hammasi chet ellarga ketib qolishdi. 

4. Oʻqituvchilar faoliyatida bola bilan emas, hujjat bilan ishlash muhim qilib qoʻyildi. Bu 

boradagi eng katta xatolik, 2008-yilda oʻrta maxsus, kasb-hunar taʼlimi tizimida pedagogik 

yuklamaning joriy etilishi boʻldi. Unga koʻra, oʻqituvchi ilgari olib kelgan 100 % oyligining 50 % 

ini himoya qilib oladigan boʻldi. Pedyuklama pedagogning vaqtini chegaralab, ijodiy 

imkoniyatini deyarli yoʻqqa chiqardi. Oʻqituvchining butun vaqti faqat pedyuklama hujjatlarini 

toʻldirish bilan band boʻlib qoldi. Taʼlimda sifat oʻrnida son, yaʼni bolani ushlab turish talab 

etildi. 

5. Kollejlardagi davomatni taʼminlash uchun taʼsirchan mexanizm yaratilmadi. Davomat 

uchun ota-ona emas, oʻqituvchi masʼul qilib qoʻyildi. Oiladan ajralib chiqqan yosh oʻquvchilarni 

huquqiy va moddiy himoya qilinmaganligi davomatga jiddiy taʼsir koʻrsatdi. Uch yillab oʻqishga 

kelmagan oʻquvchi darsga kelganlar qatori kollejni tugatib diplomini olib ketishi 

oʻqituvchilarning obroʻyini tushirdi. Taʼlimning sifati pasayib, jinoyatchilik uchun muhit 

yaratildi. 

6. Oʻquv dasturlarining barqaror emasligi. Masalaning eʼtiborli tomoni shuki, bitta oʻquv 

dasturi qabul qilingach, uni toʻliq oʻzlashtirib olish uchun kamida 3-4 yil zarur boʻladi. Undan 

keyin esa u oʻz natijasini bera boshlaydi. Oʻzbekiston kollejlarida esa, oʻquv dasturlari har 2-3 

yilda oʻzgarib turdi. Yaʼni, oldingi oʻquv dasturini toʻliq oʻrganib, muayyan malakaga ega boʻlgan 

oʻqituvchi yana boshqatdan yangi dasturga moslashishga majbur boʻldi. Bu ham yetmagandek, 

2016-yilda qabul qilingan oʻquv dasturlarining katta qismi mavjud darsliklarga umuman toʻgʻri 

kelmadi. Tahlil shuni koʻrsatdiki, bunday dasturlar shosha-pisha qabul qilingan, uni ishlab 

chiqqan kishilar viloyatlar va chekka hududlarda joylashgan tumanlar ahvoli bilan 

tanishmagan, yoki, oʻrta-maxsus kasb-hunar taʼlimi tizimida ishlab koʻrmagan kishilardir.  

7. Oʻrta maxsus, kasb-hunar taʼlimini rivojlantirish xorijiy mamlakatlar bilan 

hamkorlikni talab qiladi. Toʻgʻri, Oʻzbekiston kasb-hunar kollejlari oʻqituvchilari AQSH, Koreya 

Respublikasi, Germaniya, Avstraliya singari davlatlarga malaka oshirish va tajriba oʻrganish 

uchun yuborildi. Ularning asosiy qismi agrosanoat sohasi boʻyicha mutaxassislar edi. Afsuski, 

chet ellarda oʻqib kelgan mutaxassislarning tajribasidan deyarli foydalanilmadi. Koʻp hollarda 

nomigagina seminar mashgʻulotlari tashkil etish bilan chegaralandi. Qolaversa, 2006-yildan 

boshlab, Oʻzbekiston taʼlim sohasida xalqaro tashkilotlar bilan hamkorlikni ancha susaytirdi. 

Natijada, taʼlim tizimi jahon yangiliklarini qabul qilolmay, byurokratiya botqogʻiga botib ketdi. 

8. Kollejlarda ilmiy tadqiqot olib boradigan oʻqituvchilar va ilmiy xodimlar uchun hech 

qanday sharoit yaratilmadi. Ularni qoʻllab-quvvatlash uchun biron-bir amaliy chora koʻrilmadi. 

Bu esa, kollejlarning fan va texnika taraqqiyotidan, ishlab chiqarishdan uzilib qolishiga sabab 

boʻldi. Kollejlar oʻzlariga qilingan sarf-xarajatlarni oqlay olmadilar.  

9. Taʼlim tizimidagi turli hasharlarning koʻpligi taʼlim sifatining keskin pasayishiga sabab 

boʻldi. Kollej oʻquvchi va oʻqituvchilari 2007-2016-yillarda surunkasiga koʻcha ishlariga 

ommaviy safarbarlik etildilar. Uy buzish, tuproq elash, chiqindi tozalash, bogʻ va xiyobonlarni 

obodonlashtirish toʻligʻicha oʻquvchi va oʻqituvchilar zimmasiga yuklandi. Paxta kampaniyasi 

boshlanishi bilan barcha kasb-hunar kollejlari yoppasiga yopilib, barcha majburiy ravishda 

dalaga, paxta terimiga safarbar qilindi. Bularning barisi kollejlar davomatiga salbiy taʼsir 

koʻrsatdi. Ota-onalar oʻz bolalarini kollejga oʻqishga yuborishsa, albatta hasharga jalb qilinishini 

bilganliklari uchun ham ularni oʻz uylarida olib oʻtirishni maʼqul koʻrishdi. Toʻgʻri, hukumat 

hasharlarni tartibga keltirdi, oʻquvchilarni paxtaga olib chiqish toʻxtatildi. Lekin uning asorati 

hanuzga qadar seziladi.  

10. Kollejlarda ishbilarmonlikni rivojlantirishga hech kim eʼtibor bermadi. Ishbilarmon 

oʻquvchilar yetarli darajada qoʻllab-quvvatlanmadi. Bitiruvchilarni ishga joylashtirish bilan 

faqat kollej oʻqituvchilari shugʻullanib qolishdi. Hokimliklar bu borada nomigagina boʻsh ish 

oʻrinlari yarmarkalarini tashkil etish bilan kifoyalandilar, xolos. 

11. Barcha kollejlarda oʻquvchilarni dars vaqtida turli madaniy tadbirlar – konsertlar, 

kino, rahbarlar bilan suhbatga majburiy jalb etish avj olib ketdi. Oʻtkazilgan yuzlab, minglab 

tadbirlar asosan nomiga tashkil etilib, oʻquvchilarning yoshi hamda qabul qilish salohiyoti 

hisobga olinmadi. Kollejlar maʼmuriyati viloyat va tuman hokimliklaridan kelgan buyruqlar 

asosida oʻz oʻquvchilariga har xil konsert, sirk yoki qiziqchilarning tomoshasini koʻrsatish 

uchun bilet sotish bilan band boʻlib qolishdi. Oqibatda kollejlarda pul yigʻish nihoyat darajada 

kuchaydi.  

Yuqorida koʻrsatilgan muammolar oʻrta maxsus, kasb-hunar bilim yurtlarida davomat 

va taʼlim sifatining keskin tushib ketishiga sabab boʻldi. Oʻquvchilar kollejlarga kelib bilim olish 

oʻrniga tayyorlov kurslari – repetitorlikka borib oʻqishni afzal koʻrishdi. 2010-2015-yillarda 

Surxondaryodagi qishloq xoʻjaligiga ixtisoslashgan deyarli barcha kollejlarning yuzlarcha 

oʻquvchilari Toshkent va Buxorodagi repetitorlik kurslariga borib, oʻsha yerda oliy oʻquv 

yurtiga kirish uchun zarur boʻladigan bilimlarni olishdi. Kasb-hunar kollejlarining obroʻyi 

keskin tushib ketdi. Odamlarning nazarida kollej – hech qanday bilim bermaydigan, bolalar 

vaqtini behudaga oʻtkazadigan, jamiyatga biron-bir foydasi tegmaydigan keraksiz tashkilotga 

oʻxshab qoldi. 

Respublika iqtisodiyoti, shu jumladan, agrar sohadagi inqirozli ahvol kasb-hunar 

taʼlimini qayta koʻrib chiqishni talab qildi. 2017-yil 14-yanvarda Vazirlar Mahkamasining 

yigʻilishida oʻrta maxsus kamb-hunar taʼlimi tizimidagi kamchiliklar muhokama qilindi va zarur 

boʻlgan choralar koʻrildi. Oʻzbekiston Respublikasi Prezidentining tashabbusi bilan 2017-2018-

oʻquv yilidan boshlab yana 11 yillik taʼlim joriy etildi. Kollejlarga oʻqish ixtiyoriy qilib qoʻyildi. 

Ota-onalar oʻz bolalarining 12 yil oʻrniga 11 yil oʻqishini afzal koʻrishdi. 

Oʻzbekistonda oʻrta maxsus kasb-hunar taʼlimini jahon talablari asosida qayta qurish 

boshlandi. Oʻzini oqlamagan kasb-hunar kollejlari tugatilib, ularning binolari maktablar va oliy 

taʼlim muassasalariga berildi. Qolgan kollejlarni davr talabidan kelib chiqqan holda yangilashga 

kirishildi. Oʻzbekiston Respublikasi Prezidentining “Professional taʼlim tizimini yanada 

takomillashtirishga doir qoʻshimcha chora-tadbirlar toʻgʻrisida” 2019-yil 6-sentyabrdagi PF-

5812-sonli Farmoniga koʻra, 2020-2021-yangi oʻquv yilidan boshlab xalqaro klassifikatorga 

mos keluvchi taʼlim dasturlari boʻyicha kasb oʻrgatadigan 339 ta kasb-hunar maktablari, 211 ta 

kollej hamda 176 ta texnikumlar tashkil etilishi belgilangan. Jumladan, Surxondaryo viloyatida 

28 kasb-hunar maktablari, 11 ta kollej, 9 ta texnikum tashkil etilishi koʻzda tutildi . 

Xulosa. Xulosa qiladigan boʻlsak, mustaqillik yillarida respublikamiz janubiy 

viloyatlarida oʻrta boʻgʻindagi qishloq xoʻjalik mutaxassislariga boʻlgan talab ancha oshdi. 

Mutaxassislarning kasbiy bilim darajasi, zamonaviy texnikani boshqaruv va uni taʼmirlashga 

oid tajribalari umumlashtirildi. Bu borada erishilgan yutuqlar, yuzaga kelgan xato va 

kamchiliklar doimiy ravishda oʻrganildi. Kasb-hunar taʼlimi davr talabidan kelib chiqqan holda 

takomillashtirib borildi. Ushbu muammolarni bartaraf etish uchun Respublika rahbariyati 

tomonidan soʻnggi yillarda juda muhim islohotlar amalga oshirilmoqda. Agrar soha 

mutaxassislarini tayyorlash jarayoni davr talabidan kelib chiqqan holda takomillashtirilmoqda. 

Oʻzini oqlamagan qishloq xoʻjalik kollejlari oʻrniga kasb-hunar maktablari va qishloq xoʻjalik 

texnikumlari tashkil etildi. 

